
Belewenisse in die hiernamaals van die opgewekte
Cornelia

1 29 Die dogter sé: “Ja, ja, nou herinner ek

my weer heel duidelik dat ek baie siek was; tydens
my siekte kom daar 'n soete slaap oor my ooglede,
ek raak aan die slaap en het 'n wonderbaarlike,
heerlike droom gehad. Na watter kant ek ookal
gekyk het, oral was lig en niks anders as lig nie en in
die lig vorm in sigself 'n wonderbaarlike heerlike
wéreld. Onbeskryflik pragtige tuine sien ek, omstraal
deur die helderste lig en die een glansrykheid na die
ander word sigbaar. Maar geen lewende wese skyn
hierdie heerlikhede te bewoon nie, en toe ek so vol
verbasing hierdie groot prag bekyk en daar maar
steeds geen lewende wese te sien was nie, begin ek
banger en banger te word by al hierdie onbeskryflike
prag. Ek begin te huil en te roep; maar van geen
enkele kant kry ek selfs deur 'n sagte eggo iets wat
na "n antwoord klink nie. Toe word ek al treuriger
tussen die steeds groterwordende glansryke dinge.

[2] Toe ek so treurig en weemoedig neersink en
hard na u, my vader, begin roep, kyk, toe kom
hierdie Vriend meteens uit die tuin gestap, gryp my
hand en sé: 'Staan op my dogter' Toe verdwyn al die
heerlikhede wat my treurig gemaak opeens het en
ek ontwaak, terwyl hierdie Vriend my nog aan die
hand vashou. Ek kon my nie direk al die dinge
herinner wat ek gesien het nie; maar toe my volle
herinnering my as’t ware uit die hemele teruggegee
word, herinner ek my alles wat ek in die droom
gesien en beleef het weer net soos wat ek dit nou
aan u vertel het.

[3] Dit kom my nou buitengewoon vreemd voor dat
ek dus, soos uit hierdie bed blyk, werklik vir hierdie
wéreld dood was en tog in die droom voortgeleef
het. En nog merkwaardiger is dit dat die adellike
Vriend wat in my droom na my toe gekom het, hier
nou net so is as wat ek Hom in my droom gesien
het.

[4] Maar nou vra ek u, my liewe vader, of hierdie
lewe van my wat hy my nuut gegee het, nie aan
Hom toebehoort nie. My hart is diep bewoé en dit lyk
vir my dat ek buiten Hom, my liefde nooit aan geen
enkele man sou kan gee nie. Mag ek Hom bo alles
liefhé, meer as u, my vader, en meer as alles ter
wéreld?”

[5] Cornelius word met hierdie vraag verleé en weet
nie wat om daarop te sé nie. - Maar Ek sé aan hom:
“Staan jou dogter dit wat sy nou voel toe, want
slegs dit sal haar die lewe in al sy volheid gee!”
[6] Toe sé Cornelius: “As dit dan so is, moet jy
hierdie vriend bo alles liethé, want die Een wat jou,
terwyl jy dood was, deur Sy Krag en Magq die lewe

kon gee, sal jou nooit kwaad kan doen nie; want as
jy weer sou sterf, dan sou Hy jou sekerlik weer die
lewe kan teruggee! Daarom mag jy Hom bo alles
liefhé, net soos ek Hom ook uit die diepte van my
hart liefhet!”

[7] Ek sé: “Wie My liefhet, het ook die Een lief wat
in My is en Sy is die Ewige Lewe. Al sterf hy dan
ook duisendmaal in sy liefde vir My, dan sal hy tog
tot in ewigheid lewe.” Vele wat dit hoor, dink toe by
hulleself: “Wat beteken dit? Kan 'n mens dit s€? En
kan 'n mens dit doen wat Hy doen?!”

[8] 'n Romein wat op daardie tydstip 'n gas was by
Cornelius, voer nou die woord en sé: “Vriende, 'n
wyse het eenmaal gesé dat elke groot man vervul is
met die gode se asem. As daar egter ooit 'n man is
wat die sterkste deur die gode beadem was, dan is
dit beslis hierdie JaHshua, wat volgens aardse
maatstawwe wel van geringe afkoms skyn te wees.
Maar die gode hou nie van die praal van die aarde
nie en as hulle die aarde ooit betree, verberg hulle
hulleself altyd agter so “n nederig moontlike uiterlike,
en laat slegs deur hulle dade aan die sterflikes
weet wie en wat hulle werklik is. En dit sal ook by
hierdie origens baie eenvoudige man die geval
wees. Julle kan weliswaar meen en dink wat julle
wil; maar ek sé vir julle dat Hy 'n God van die eerste
rang is! Want "n dooie kan nie weer deur "n sterflike
opgewek word nie!

[9] Ook al wek die een of ander seun van Eskulaap
deur allerlei balsems, olies en salwe 'n skyndooie
weer op, dan is ‘n dooie wat op hierdie manier
opgewek is tog nie so lewendig en gesond soos wat
Cornelia nou hier is nie, wat vir my nou lewendiger
voorkom as wat sy ooit was. Dit is my mening en ek
is self volkome oortuig dat dit so is; julle mag dink
wat julle wil!”

[10] Ek sé: “Wie gelyk het, glo ook dat dit so is. Ek
vra julle slegs om die vriendediens, naamlik om dit
wat julle almal gehoor en gesien het, dat julle
voorlopig daaroor sal swyg en niemand iets daarvan
sal sé nie; want julle weet hoe sleg die wéreld is!”
Hulle beloof My dat hulle dit alles streng vir hulleself
sou hou.

[11] Hulle swyg wel die paar dae wat Ek met My
leerlinge in die huis van die owerste bly. Toe Ek
egter daar weggaan, word die voorval vinnig in die
hele Galilea bekend. (Matthéis. 9: 26) Dit kon Ek
wel verhinder het, as Ek die vryheid van die wil van
die mense sou ingeperk het, wat baie weinig moeite
vir My sou gewees het. Maar omdat Ek die vrye wil
van die mens moet eerbiedig, waarsonder die mens
'n dier sou wees, moes Ek dit natuurlik toelaat, al
was dit nie volgens my orde nie, en wat die saak
bepaald geen goed gedoen het nie.




Die genesing van twee blinde bedelaars

1 30 In Kapernaum leef twee bedelaars wat

vanaf hulle geboorte stokblind was en sodoende nog
nooit die daglig en die nagtelike sterrelig gesien het
nie. Ook hulle albei hoor van My en wat Ek gedoen
het. Toe Ek van Kapernaum weer terugkeer huis toe
in Nasaret en die owerste met sy vrou, al sy kinders
en baie van sy vriende My begelei, kom ons, heel
rustig wandelend, by "n plek aan waar 'n aantal
paaie mekaar kruis. Op hierdie plek sit die twee
blindes gewoonlik en bedel. Toe die twee van die
verbygangers hoor dat daar “n groot groep mense
aankom en dat daar selfs van die hoogste magheb-
bers van Galilea by was en dat, te midde van die
maghebbers die Verlosser JaHshua uit Nasaret
Homeself bevind, van Wie daar net soos van sy vader
gesé word dat hy direk van Dawid afstam, staan
hulle vinnig op en volg My daarna so goed as wat dit
vir hulle moontlik was, waartydens hulle hard roep:
“JaHshua, ag, Seun van Dawid, ontferm U oor
ons!” (Matthéis. 9:27) Hulle gee My hierdie titel
omdat hulle gedink het dat Ek waarde daaraan sou
heg en daardeur gevlei sou wees, eerder as wat Ek
iets vir hulle sou doen.

[2] Om dit vir hulle duidelik te maak dat Ek heeltemal
niks vir wéreldse titels en leé vleiery omgee nie, laat
Ek hulle My tot in Nasaret volg.

[3] Toe Ek na 'n paar uur tuis aankom, wat die twee
vinnig opmerk, smeek hulle diegene wat die naaste
aan hulle was of hulle hulle nie na My toe sal bring
nie. En My leerlinge bring hulle toe dadelik na My
toe in die huis.

[4] By My gekom, dit wil s& in My omgewing, kom
hulle vlak voor My staan en wil My begin smeek om
hulle siende te maak. Ek was hulle egter voor en sé,
omdat Ek wel weet wat hulle wil hé: “Glo julle wel
dat Ek dit vir julle kan doen?” Toe sé hulle: “Ja
Meester!” (Matthédis. 9:28) Daarop raak Ek hulle oé
met My vingers aan en sé: “So geskied dit vir julle
volgens julle geloof” (Matthélis. 9:29)

[5] En hulle 0é word geopen (Matthélis. 9:30), sodat
hulle al die dinge net so goed kon sien soos enige
mens wat volledig gesonde oé het. Toe hulle nou
hierdie weldaad van die lig der oé ondervind, en met
groot verbasing die skepping begin bekyk, dag hulle
egter ook by hulleself dat hulle My die hoogste en
nimmereindigende dank skuldig was, en daarom
wou hulle My alles gee wat hulle ooit deur hulle
bedelary verkry het. Want van nou af aan sou hulle
nooit meer bedel nie, maar met die krag van hulle
gesonde hande hulleself onderhou.

[6] Ek sé egter aan hulle: “Dit is 'n goeie saak dat
julle nou julle broers wil dien en met die krag van
julle hande in julle onderhoud wil voorsien; want wie
kan sien en werk, moet nie stil sit en ten laste

kom van sy broers nie, maar moet hulle orals
dien en help sodat die liefde kan toeneem onder
die mense.

[7] Met julle voornemens is Ek dus heeltemal eens;
maar dat julle julle spaargeld uit pure dankbaarheid
aan My wil gee, is weliswaar heel prysenswaardig
en mooi van julle, maar nog Ek, ndog My ware
leerlinge het dit nodig en daarom kan julle dit maar
self hou.

[8] Ek verlang egter van julle, vir die feit dat Ek julle
o€ vir die lig geopen het, dat julle ten eerste by
Elohim se gebooie sal bly, Elohim sal liefhé bo alles
en julle naaste soos julleself en dat julle jul naaste in
alles waarmee julle hulle kan help, graag en altyd
sal wil help. In die tweede plek gebied Ek julle ter
wille van Myself, dat julle hieroor met niemand sal
praat nie, maar daarvoor sal sorg dat niemand dit
verder te wete sal kom nie!”

[9] Hulle sé: “Meester, dit sal wel moeilik gaan; want
almal in die hele streek weet maar al te goed dat
ons blind was. As daar nou iemand aan ons vra hoe
ons as blindes siende geword het, wat moet ons
hulle dan antwoord?” Ek sé: “Gee dan “n antwoord
waaruit blyk dat daaroor geswyg moet word!” Hulle
beloof om dit in ag te neem; maar hulle hou nie by
hulle belofte nie, inteendeel, hulle gaan dadelik na al
die digby geleé plekkies en vertel orals hulle verhaal
oor My. (Matthéds. 9:31)



